
Perhatikan

Setia

sudah dijawabnya dahulu ada juga yang terlampau karut yakni

yang tiada molek jika disiarkan dalam radio.

 Sekurang-kurangnya 20 surat sampai kepadanya tiap-tiap hari

jadi seminggu bermakna 120 surat. Yang dapat dijawab

hanya di antara 14 dengan 16 soal. Yang lagi 104 itu

ditangguhkan dan tiap-tiap minggu bertambah-tambah banyak lagi.

Inilah sebabnya soal-soal itu lambat dijawab olehnya. Soal

memandang pangkat atau martabat tidak ada. Dalilnya soal Yang Amat

Mulia Tengku Azman Putera Sultan Selangor yang baru dijawabnya

baru-baru ini ialah daripada surat yang sampai kepadanya dalam bulan

Mei tahun 1950 yang lalu.

 Tampaknya apa yang dialami oleh Pak Cik Osman itu

dialami pula oleh ruangan 1001 Masalah ini kerana surat-surat

yang sampai kepada saya bertambah-tambah banyak tiap-tiap hari walhal

ruangan kerananya sedikit sahaja oleh kerana hendak memberi

peluang supaya banyak penyoal-penyoal dapat peluang melihat soal-soalnya

dijawab dalam ruangan ini maka mulai daripada bilangan

yang akan datang, saya akan menjawab hanya satu soal 

sahaja daripada tiap-tiap seorang.

 Di dalam majalah Qalam bilangan 6 muka 33 di bawah tajuk

1001 Masalah jawapan kepada Muhammad Rashid bin Saidi

Ulu Yam Selangor berkenaan dengan nikah perempuan di dalam

hamil jawabnya yang benar ialah begini: nikah itu tidak sah.

Abu al-Mokhtar.

 Ada banyak soal yang telah didatangkan di dalam ruangan ini 

yang bertanya: “Apakah keterangan yang ditulis oleh Abu al-Mokhtar

dengan lajnahnya ini boleh dipakai kerana tidak membawa

keterangan-keterangan al-Quran dan al-Hadis?” Maka kita sangat

berdukacita memaklumkan oleh kerana ruangan ini terlampau

sempit, kita tidak dapat menjawab soal-soal itu dengan 

panjang lebar dengan membawa nas-nasnya satu persatu tetapi

insya-Allah mudah-mudahan apabila nanti kita mendapat huruf-huruf

baris yang kita sedang mengusahakan mendapatkan itu

sampai maka kita akan menerbitkan 1001 Masalah ini

menjadi suatu siaran khas dengan membawa keterangan yang

panjang lebar di dalam sesuatu soal yang mengenai hukum

agama. Mudah-mudahan Allah sampaikan cita-cita kita ini dan

kelak mudah-mudahan pembaca-pembaca akan menggemarinya. Penerbit

Setia itu sifat mengatas

Segala diakuinya tak pernah meredas

Serasa sentosa padanya bernas

Susah senang tak pula membidas

Tetapi padanya elok terselut

Telah mahsyur di darat di laut

Tiap pekerjaan tak tahu membelot

Tujuannya lurus tak pernah herot

Ya! Aku sifat yang dipercayai

Yang memimpin kamu kepada jaya

Yakinilah aku sesuai demikian kaya

Ya sungguh akulah sifat yang berjaya

Apabila aku telah merasa

Eloklah sebutan tidak cedera

Orang tak berani denganmu bercora

Indahlah kehidupan jarang melara

   Harun D.L. Singapura.

 Perkataan yang lembut itu melembutkan hati-hati yang lebih

keras daripada batu-batu pejal, dan perkataan yang kasar mengeraskan

hati yang lebih halus daripada sutera – kata Hakim.

 Orang yang berkuasa boleh berbuat semahu-mahunya sahaja

dan boleh berkata-kata dengan sekehendaknya dengan tidak memandang

sesuaikah perkataan dan ucapannya itu dengan perbuatannya –

tetapi Tuhan tidak akan membiarkan – Kata – Pengarang

al-Lisan.

